
Inatsisartunut ilaasortaq 
Stine Egede 

Inuit Ataqatigiit 

§ 37 naapertorlugu apeqquteqaammut nr. 2020-031-mut 
innarluutilinnut inissianut tunngasunut akissuteqaat 

Asasara Stine Egede 

Apeqqutinnut qujanaq. 

inunnut 

1. Inuit innarluutillit tapersersorneqarnissaannut Inatsisartut inatsisaanni nr. 13, 
12. juni 2019-imeersumi §76, imm. 2. najoqqutaralugu Naalakkersuisut 
nalunaarusiornissamik suliaqarniarpat? 
Inuit innarluutillit tapersersorneqarnissaannut Namminersorlutik Oqartussat 
nalunaarutaanni nr. 18-imi, 4. november 2019-imeersumi § 28 innarluutilinnut inatsisip § 
76-iani, imm. 2-mik toqqammaveqarpoq. Nalunaarut 1. januar 2020-mi atuutilerpoq. 

2. Nalunaarutip tamatuma qaqugu atuutilernissaa naatsorsuutigineqarpa? 
Apeqqut 1-imut akissut takuuk. 

3. Qitiusumi utaqqisunut allattorsimaffimmut digitaliusumut atatillugu 
Naalakkersuisut ajornartorsiutaasunik aaqqiiniarlutik qanoq pilersaaruteqarpat? 
Isumaginninnermut Inatsisinillu Atuutsitsinermut Naalakkersuisoqarfik aamma 
Pitsaaliuinermut Isumaginninnermullu Aqutsisoqarfik 2019-imi ulloq unnuarlu 
paaqqinnittarfinnut suliassaqarfimmi misissueqqissaarnernik arlalinnik suliaqarsimapput. 

Misissueqqissaarnerit suliassaqarfimmi ajornartorsiuteqarfiusunik assigiinngitsunik 
arlalinnik tikkuussipput ilaatigut paasissutissat pitsaassusaat. 

Ulloq unnuarlu paaqqinnittarfinnut suliassaqarfimmut tamarmiusumut periusissamik 
kinguneqartussamik, misissueqqissaarnerit taakku aallaavigalugit Naalakkersuisut 
suliaq aallartinnikuuaat. Periusissaq Isumaginninnermut Inatsisinillu Atuutsitsinermut 

Naalakkersuisoqarfimmit aamma Pitsaaliuinermut Isumaginninnermullu 
Aqutsisoqarfimmit suliarineqassaaq. Periusissamik suliaqarneq aallartinnikuuvoq, qanoq 
ililluni siumut sammititamik sulinerm i paasissutissat pitsaanerpaamik 

pissarsiarineqassanersut periusissami ilaatigut qitiutinneqassaaq. 

Aammattaaq meeqqanut ilaqutariinnullu suliassaqarfiit akornanni digitalikkut 
aaqqiissutissanik atorsinnaasunik kinguneqarluartunillu pilersitsinissaq 

Naalakkersuisunit nalinginnaasumik annertunerusumik qitiutinneqarpoq. 

Qupperneq 1 2-nit 

4. Qaqugu atorneqarsinnaasumik aaqqiissuteqarnissaq Naalakkersuisuniit 
naatsorsuutigineqarpa, immaqa systernimik nutaamik allaanerusumik 
atuilernissamik imaqartoq? 
Apeqqut 3-m ut akissut takuuk. 

